
«ՌԱԴԻՈՖԻԶԻԿԱՅԻ և ԷԼԵԿՏՐՈՆԻԿԱՅԻ ԻՆՍՏԻՏՈՒՏ ՀԱՏՈՒԿ ԿՈՆՍԱՏՐՈՒԿՏՈՐԱԿԱՆ ԲՅՈՒՐՈ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՎԵՐԱԿԱԶՄԱԿԵՐՊՄԱՆ  ՄԱՍԻՆ
 
Հիմք ընդունելով «Բաժնետիրական ընկերությունների մասին» Հայաստանի Հանրապետության օրենքի 18-րդ, 22-րդ հոդվածները և 68-րդ հոդվածի 7-րդ կետը`  Հայաստանի Հանրապետության կառավարությունը  որոշում է`

1. Թույլատրել Հայաստանի Հանրապետության պաշտպանության նախարա-րությանը, որպես «Ռադիոֆիզիկայի և էլեկտրոնիկայի ինստիտուտ հատուկ կոնստրուկտորական բյուրո» փակ բաժնետիրական ընկերության (այսուհետև`  Ընկերություն) պետական սեփականություն հանդիսացող 8780 հատ հասարակ անվանական բաժնետոմսերի կառավարման լիազորություններն իրականացնող մարմնի հավանություն տալու Ընկերության վերակազմակերպմանը` առանձնաց-ման ձևով նոր փակ բաժնետիրական ընկերության ստեղծմամբ: 

2. Հայաստանի Հանրապետության պաշտպանության նախարարին` Ընկերության բաժանիչ հաշվեկշիռը կազմելիս ապահովել  վերակազմակերպվող Ընկերության կանոնադրական կապիտալում նոր ստեղծվող ընկերության բաժնետերերի բաժնետոմսերին (բաժնեմասերին) համապատասխանող գույքի և պարտա-վորությունների համամասնորեն բաշխումը` վերակազմակերպման հետևանքով ստեղծված ընկերության միջև:
3. Առանձնացված և պետական գրանցում ստացած նոր փակ բաժնետիրական ընկերության Հայաստանի Հանրապետության սեփականություն հանդիսացող պետական բաժնետոմսերի (բաժնեմասերը) կառավարման լիազորությունները վերապահել Հայաստանի Հանրապետության պաշտպանության նախարարու-թյանը և թույլատրել Կենտրոնական դեպոզիտարիայի միջոցով կատարելու դրանց փոխանակում ԳԿ կոնցեռն «ՌԱՍԿՈ» սահմանափակ պատասխանատվությամբ ընկերության սեփականության իրավունքով պատկա-նող «Ռադիոֆիզիկայի և էլեկտրոնիկայի ինստիտուտ հատուկ կոնստրուկ-տորական բյուրո» փակ բաժնետիրական ընկերության 8780 հատ հասարակ անվանական բաժնետոմսերի հետ:
4. «Ռադիոֆիզիկայի և էլեկտրոնիկայի ինստիտուտ հատուկ կոնստրուկտորական բյուրո» փակ բաժնետիրական ընկերության պետական բաժնետոմսերի (բաժնեմասերի) կառավարման լիազորությունը վերապահել Հայաստանի Հանրապետության պաշտպանության նախարարությանը:
Տեղեկանք
«Ռադիոֆիզիկայի և էլեկտրոնիկայի ինստիտուտ հատուկ կոնստրուկտորական բյուրո» փակ բաժնետիրական ընկերության վերակազմակերպման մասին» ՀՀ կառավարության  որոշման նախագծի ընդունման հիմնավորման մասին

1. Իրավական ակտի ընդունման անհրաժեշտությունը (նպատակը).

«Ռադիոֆիզիկայի և էլեկտրոնիկայի ինստիտուտ հատուկ կոնստրուկտորական բյուրո» փակ բաժնետիրական ընկերությունը (այսուհետև` «ՌՖԷԻ ՀԿԲ» ՓԲԸ) դարձնել 100% պետական մասնակցությամբ բաժնետիրական ընկերություն.
1.1 Կարգավորման հարաբերությունների ներկա վիճակը և առկա խնդիրները.

«Ռադիոֆիզիկայի և էլեկտրոնիկայի ինստիտուտ հատուկ կոնստրուկտորական բյուրո» փակ բաժնետիրական ընկերութունը հիմնվել է 1978 թ. Ռադիոֆիզիկայի և
էլեկտրոնիկայի ինստիտուտի էլեկտրոնային Ավտոմատիկայի բաժնի հիման վրա, որտեղ անկյան թվային փոխակերպիչներով զբաղվում էին 1963 թ.: Այդ տարիներին ստեղծվել է փոքր տրամագծով (մինչև 3 մմ) անկյան թվային փոխակերպիչներ մինչև 10 երկուսական կարգ լուծունակությամբ և 22 երկուսական կարգի ճշգրիտ անկյան թվային փոխակերպիչներ: Բացի այդ կատարվել են պատվերներ ռազմական արդյունաբերության գիտահետազոտական ինստիտուտների  պատվերով ՀԿԲն ստեղծվել է անկյան կերպիչների աճող պահանջարկր բավարարելու համար: 
Գործունեության հիմնական ուղղություններն են եղել` 
 գիտատեխնիկական մշակումներ, փորձակոնստրուկտորական աշխատանք-ներ, այլընտրանքային էներգետիկայի և արտադրության ավտոմատացման ոլորտ-ներում սերիական արտադրության  կազմակերպում:
ՀՀ կառավարության 2003 թվականի հուլիսի 3-ի N 918-Ա որոշմամբ ընկերությունը վերակազմավորվել է  դառնալով փակ բաժնետիրական ընկերություն, որի բաժնետոմսերի 50 տոկոսի կառավարումը վերապահված էր Ռուսաստանի Դաշնության «Ռոսավիասպեցկոմպլեկտ» փակ բաժնետիրական ընկերությանը, իսկ 50 տոկոսը Հայաստանի Հանրապետության գիտությունների ազգային ակադեմիային:
Ռուսաստանի Դաշնության «Ռոսավիասպեցկոմպլեկտ» փակ բաժնետիրական մասնակցության չափն ստեղծվող «Ռադիոֆիզիկայի և էլեկտրոնիկայի ինստիտուտ հատուկ կոնստրուկտորական բյուրո» փակ բաժնետիրական ընկերության կանոնադրական կապիտալում կազմել է 87750,0 հազար դրամ, որն ամբողջությամբ ներդրված է ֆինանսական տեսքով:

2008 թվականին «Ռոսավիասպեցկոմպլեկտ»-ը իր բաժնետոմսերը վաճառել է Ռուսաստանի Դաշնության «ԳԿ «ՌԱՍԿՈ» ՍՊԸ-ին, որն արտացոլված է <<Հայաստանի կենտրոնական դեպոզիտարիա>> ԲԲԸ-ի սեփանակատերերի ցուցակում:

Պետական բաժնեմասի կառավարման լիազորությունները վերապահված են Հայաստանի Հանրապետության պաշտպանության  նախարարությանը: 

Ստեղծման ժամանակ կանոնադրական կապիտալը կազմել է 177500.0 հազ. դրամ: Ստեղծման օրվանից ընկերությունը լիարժեք չի իրականացրել կանոնադրու-թյամբ նախատեսված գործունեության տեսակները, առաջացնելով կրեդիտորական պարտքերի աճը, շենքերի, շինությունների և այլ հիմնական միջոցների տեխնիկական վիճակի վատթարացումը, մասնագետների արտահոսքը: 2012թ. հուլիսի 1-ի դրությամբ ընկերության սեփական կապիտալը կազմել է  737044.0 հազ. դրամ, իսկ ընթացիկ կրեդիտորական պարտքերը 57644.0 հազ. դրամ: 
1.2 Առկա խնդիրների առաջարկվող լուծումները.

Ընկերությունը ունի նպաստավոր դիրք (բնակավայրերից դուրս, Երևան- Աշտարակ մայրուղու հարևանությամբ) ռազմական տեխնիկայի ընդունման և հանձնման, պահեստավորման, փորձարկման, ինչպես նաև ցուցահանդեսների կազմակերպման համար: Համապատասխան ներդրումներն իրականացնելու համար, ինչպես նաև Հայաստանի Հանրապետությունում սպառազինության և ռազմական տեխնիկայի օպտիկաէլեկտրոնային սարքավորումների պատրաստման և տեխսպասարկաման արդյունաբերությունը զարգացնելու, ընկերության կառավարումը պարզեցնելու ու արդյունավետ դարձնելու, պահպանման ծախսերը նվազեցնելու համար նպատակահարմար է «ՌՖԷԻ ՀԿԲ» ՓԲԸ-ի բազայի վրա ստեղծել 100% պետական մասնակցությամբ ընկերություն: Վերակազմավորման անհրաժեշտությունը և որոշման նախագիծը համաձայնեցված է ընկերության 50%  սեփականատեր ՌԴ ԳԿ կոնցեռն «ՌԱՍԿՈ» ՍՊԸ-ի ղեկավարի հետ:
«Բաժնետիրական ընկերությունների մասին» ՀՀ օրենքի 26 հոդվածի 3 կետի համաձայն` վերակազմակերպման միջոցով ստեղծվող կամ միացման հետևանքով ընդլայնվող ընկերության բաժնետոմսերը (բաժնեմասերը) փոխարկման եղանակով համամասնորեն տեղաբաշխվում են վերակազմակերպման մասին որոշումն ընդունելու պահին այդ որոշումն ընդունած իրավաբանական անձանց բոլոր մասնակիցների միջև` բաժնետոմսերի շուկայական արժեքով: Ընդ որում, փոխարկման հարաբերակ-ցությունը պետք է նույնը լինի տվյալ տեսակի (դասի) յուրաքանչյուր բաժնետոմսի (բաժնեմասի) համար:Հաշվի առնելով այս կետի պահանջը «ՌՖԷԻ ՀԿԲ» ՓԲԸ-ից առանձնացված նոր բաժնետիրական ընկերությունում, ինչպես նաև վերակազմա-կերպվող   ՓԲԸ-ում բաժնետոմսերի հարաբերակցությունը` մասնավոր ԳԿ «ՌԱՍԿՈ» ՍՊԸ-ի և պետական բաժնեմասերի միջև կլինի 50/50 տոկոս, այդ պատճառով առաջարկվում է յուրաքանչյուր կողմը իր բաժնետոմսը փոխանակի մյուս կողմի հետ և արդյունքում կունենանք 2 ըկերություն յուրաքանչյուրը մեկ սեփականատերով: 
2. Կարգավորման առարկան.

50% Հայաստանի Հանրապետության մասնակցությամբ և  50% Ռուսաստանի Դաշնության ԳԿ կոնցեռն «ՌԱՍԿՈ» ՍՊԸ-ի մասնակցությամբ  «ՌՖԷԻ ՀԿԲ» ՓԲԸ-ի վերակազմակերպումը: 
3. Իրավական ակտի կիրառման դեպքում ակնկալվող արդյունքը.

«ՌՖԷԻ ՀԿԲ» ՓԲԸ վերակազմակերպման և նոր ստեղծված ընկերությունների բաժնետոմսերի (բաժնեմասերի) փոխանակման արդյունքում ՀՀ–ն դառնում է «ՌՖԷԻ ՀԿԲ» ՓԲԸ-ի 100 տոկոս սեփանակատեր և ընկերությունը կհանդիսանա 100% պետական մասնակցությամբ ընկերություն:
 Տեղեկանք
«Ռադիոֆիզիկայի և էլեկտրոնիկայի ինստիտուտ հատուկ կոնստրուկտորական բյուրո» փակ բաժնետիրական ընկերության վերակազմակերպման մասին» ՀՀ կառավարության  որոշման նախագիծն ընդունելուց հետո  իրավական այլ ակտերում փոփոխություններ կատարելու մասին
            ՀՀ կառավարության «Ռադիոֆիզիկայի և էլեկտրոնիկայի ինստիտուտ հատուկ կոնստրուկտորական բյուրո» փակ բաժնետիրական ընկերության վերակազմա-կերպման մասին» որոշումն ընդունելու առնչությամբ ՀՀ իրավական այլ ակտերում փոփոխություններ  չեն  կատարվելու:

Տեղեկանք
«Ռադիոֆիզիկայի և էլեկտրոնիկայի ինստիտուտ հատուկ կոնստրուկտորական բյուրո» փակ բաժնետիրական ընկերության վերակազմակերպման մասին» ՀՀ կառավարության  որոշման նախագիծն ընդունելուց հետո լրացուցիչ ֆինանսական միջոցների և պետական բյուջեի եկամուտներում ու ծախսերում  փոփոխություններ կատարելու մասին

ՀՀ կառավարության «Ռադիոֆիզիկայի և էլեկտրոնիկայի ինստիտուտ հատուկ կոնստրուկտորական բյուրո» փակ բաժնետիրական ընկերության վերակազմա-կերպման մասին»  որոշուման նախագիծն ընդունելուց հետո լրացուցիչ ֆինանսական միջոցներ չեն պահանջվելու և 2013թ. ՀՀ պետական բյուջեի եկամուտներում ու ծախսե-րում  փոփոխություններ  չեն  կատարվելու:

ՏԵՂԵԿԱՆՔ
«Ռադիոֆիզիկայի և էլեկտրոնիկայի ինստիտուտ հատուկ կոնստրուկտորական բյուրո» փակ բաժնետիրական ընկերության «Ռադիոֆիզիկայի և էլեկտրոնիկայի ինստիտուտ հատուկ կոնստրուկտորական բյուրո» փակ բաժնետիրական ընկերության վերակազմակերպման մասին»  ՀՀ կառավարության որոշման նախագծի  վերաբերյալ շահագրգիռ պետական մարմինների դիտողությունների և առաջարկությունների  մասին
	Դիտողություններ և առաջարկություններ
	ՀՀ ՊՆ հիմնավորումը

	ՀՀ Նախագահի աշխատակազմի եզրակացությունը` ելք NՂ-1923 առ 01.11.2012թ.

	Սկզբունքային դիտողություններ և առաջարկություններ չունի
	Ընդունվել է ի գիտություն

	ՀՀ Ազգային անվտանգության խորհրդի քարտուղարության եզրակացությունը` ելք NԱԽ-1/928
առ 13.09.2012թ.

	Դիտողություններ և առաջարկություններ չունի
	Ընդունվել է ի գիտություն

	ՀՀ կառավարությանն առընթեր պետական եկամուտների կոմիտեի եզրակացությունը` ելք 

	Որոշման նախագիծը ՀՀ կառավարությանն առընթեր պետական եկամուտների կոմիտեի կարծիքին է ներկայացվել 2012թ. սեպտեմբերի 5-ի N ՊՆ/510-1350 ելքով, սահմանված ժամկետում պատասխան չի ստացվել 
	

	ՀՀ կառավարությանն առընթեր պետական գույքի կառավարման վարչության եզրակացությունը` ելք N 01/13.34/5006-12 առ 05.10.2012թ

	1. Նախագծի նախաբանն առաջարկում եմ շարադրել հետևյալ խմբագրությամբ`<<Հիմք ընդունելով «Բաժնե-տիրական ընկերությունների մասին» Հայաստանի Հանրապետության օրենքի 18-րդ, 22-րդ հոդվածները և 68-րդ հոդվածի 7-րդ կետը` Հայաստանի Հանրա-պետության կառավարությունը  որոշում է >>,

2. Անհրաժեշտ է նախագծում <<ՍՊԸ>> բացել 
	Ընդունվել է և նախագծում կատարվել է համա-պատասխան փոփոխություն 
Ընդունվել է և նախագծում կատարվել է համա-պատասխան փոփոխություն

	ՀՀ արդարադատության նախարարության եզրակացությունը ելք N 02/6454-12 առ 16.10.2012թ

	1.Նախագծի 3-րդ կետը խմբագրել, քանի որ  2003 թ. հուլիսի 3-ի N 918-Ա որոշման համաձայն ընկերության 50 տոկոսի բաժնետեր է համարվում Ռուսաստանի Դաշնու-թյան «Ռոսավիասպեցկոմպլեկտ» ՓԲԸ-ն մինչդեռ նախա-գծում նշվում է  ՌԴ«ԳԿ «ՌԱՍԿՈ» ՍՊԸ, միևնույն ժամա-նակ անհրաժեշտ է բացել «ԳԿ» հապավումը
2.Նախագծի 5-րդ կետը անհրաժեշտ է հանել` նկատի ունենալով  «Իրավական ակտերի մասին» ՀՀ օրենքի 60-րդ հոդվածի պահանջները

3.Նախագիծը անհրաժեշտ է համաձայնեցնել ՀՀ կառա-վարության առընթեր պետական եկամուտների կոմիտեի հետ
	2008 թվականին «Ռոսավիասպեցկոմպլեկտ»-ը իր բաժնետոմսերը վաճառել է ՌԴ«ԳԿ «ՌԱՍԿՈ» ՍՊԸ-ին, որն արտացոլված է «Հայաստանի կենտրոնական դեպոզիտարիա» ԲԲԸ-ի սեփանակատերերի ցուցակում,

Համաձայն «Իրավական ակտերի մասին» ՀՀ օրենքի 36 հոդվածի պահանջների «ԳԿ» հապավումը չի բացվում

Ընդունվել է և նախագծում կատարվել է համա-պատասխան փոփոխություն
Որոշման նախագիծը ՀՀ կառավարությանն առընթեր պետական եկամուտների կոմիտեի կարծիքին է ներկայացվել 2012թ. սեպտեմբերի 5-ի N ՊՆ/510-1350 ելքով, սահմանված ժամկետում պատասխան չի ստացվել

	Ռուսաստանի Դաշնության «ԳԿ «ՌԱՍԿՈ» ՍՊԸ-ի եզրակացությունը` ելք N 08 առ 07.08.2012թ

	Դիտողություններ և առաջարկություններ չունի
	Ընդունվել է ի գիտություն

	ՀՀ ֆինանսների նախարարության եզրակացությունը ելք N 1/9.4/17408-12 առ 29.12.2012թ

	Դիտողություններ և առաջարկություններ չունի
	Ընդունվել է ի գիտություն

	ՀՀ էկոնոմիկայի նախարարության եզրակացությունը ելք N 01/16.3/910-13 առ 25.02.2013թ


